ՀԻՄՆԱՎՈՐՈւՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ
ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆՆ ՈՒ ՀՀ ԿՈՏԱՅՔԻ ՄԱՐԶՊԵՏԻ ԱՇԽԱՏԱԿԱԶՄԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Անհրաժեշտությունը
Նախագծի ընդունումը պայմանավորված է Հայաստանի տարածքային զարգացման հիմնադրամի կողմից իրականացվող ծրագրի բնականոն ընթացքի  ապահովման և ՀՀ Սյունիքի և Կոտայքի մարզերում առաջնահերթ լուծում պահանջող, անհետաձգելի (հրատապ) համարվող ծրագրերի իրականացման ապահովման անհրաժեշտությամբ։

2. Ընթացիկ իրավիճակը և խնդիրները` 
    «1004 Ոռոգման համակարգերի առողջացում» ծրագրի շրջանակներում նախատեսվում է՝
    1004-12002 «Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար ենթակառուցվածքների և բնակելի տների կառուցում»  միջոցառման շրջանակներում նախատեսվում է Ջրաձոր գյուղի վերաբնակեցման համար ենթակառուցվածքների և բնակելի տների կառուցման շինարարական աշխատանքների իրականացում՝ Կապսի ջրամբարի և օժանդակ կառուցվածքների կառուցման նպատակով։
    Քանի որ Կապսի ջրամբարի կառուցման աշխատանքների իրականացման ընթացքում բազմիցս խախտվել են պայմանագրային գրաֆիկով ամրագրված աշխատանքային ժամկետները և աշխատանքներն իրականացվել են նվազ արտադրողականությամբ, 2026 թվականի փետրվարի 2-ից դադարեցվել է Կապսի ջրամբարի և օժանդակ կառուցվածքների կառուցման կապալի պայմանագիրը։
Վերոգրյալի արդյունքում՝ այս պահին սառեցվել են նաև Ջրաձոր գյուղի վերաբնակեցման համար ենթակառուցվածքների/բնակելի տների կառուցման հետ առնչվող բոլոր նախապատրաստական աշխատանքները և հետևաբար հնարավոր է միջոցառմամբ նախատեսված միջոցներից վերաբաշխել 62,838.5 հազ. դրամ։	
	1004-31005 «Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում «Կոտայք և Գեղարքունիք ՋՕԸ-ների սպասարկման տարածքների ոռոգման համակարգերի վերականգնում/կառուցում»   ISMP/NCB/CW-21/003 պայմանագրի շրջանակներում իրականացվել են ՀՀ Գեղարքունիքի մարզի Մարտունի  համայնքի վարչական տարածքում գտնվող  «Մանասի առու» ջրանցքի վերականգնման աշխատանքները։ Շինարարական աշխատանքների ավարտական ակտերի ձևավորման համար անհրաժեշտ փաստաթղթերը urban-permits.e-gov.am hամակարգ ներբեռնման /մուտքագրման/ գործընթացը ավելի քան երկու ամիս հնարավոր չէր լինում իրականացնել՝ պայմանավորված  կապալառու կազմակերպության («ԴՈՆՍԵԼԽՈԶՎՈԴՍՏՐՈՅ» ՍՊԸ)  Ռուսաստանի դաշնությունում գրանցված լինելու հանգամանքով։ Արդյունքում՝ ավարտական ակտը տրամադրվել է 2025 թվականի դեկտեմբերի 30-ին և 62,838.5 հազ. դրամ հնարավոր չի եղել վճարել։ 
Հարկ է նաև նշել, որ 2025 թվականի դեկտեմբերի վերջին ավարտվել է Եվրասիական զարգացման բանկի աջակցությամբ իրականացվող ոռոգման համակարգերի զարգացման ծրագրի վարկային համաձայնագրի գործողության ժամկետը։   Արդյունքում՝ կապալառուի պայմանագրով պահված գումարի վճարման նպատակով առկա միջոցները արդեն հասանելի չեն, որի պատճառով կապալառու կազմակերպությունից պահված 62,838.5 հազ. դրամ գումարի վճարման համար անհրաժեշտ է 2026 թվականի ՀՀ պետական բյուջեում առաջին եռամսյակում համապատասխան վերաբաշխումների միջոցով ապահովել սույն գումարի բյուջետավորումը՝ ՀՀ կառավարության համաֆինանսավորման միջոցների հաշվին։
	Հարկ է նշել, որ միջոցառումների արդյունքային ցուցանիշներում փոփոխություն կատարելու անհրաժեշտությունը բացակայում է։



    Միաժամանակ ՀՀ կառավարության որոշման նախագծով առաջարկվում է նաև ՝
· ՀՀ Կոտայքի մարզպետի աշխատակազմին հատկացնել 7,001.7 հազար դրամ 2026 թվականի հունվարի 23-ին Լեռնային Ղարաբաղից վերադարձած թվով 7  քաղաքացիներից 5-ին՝ սույն թվականի հունվարի 23-ից մինչև մարտի 4-ը և ևս 2-ին՝ սույն թվականի հունվարի 23-ից մինչև մարտի 5-ը Չարենցավան համայնքի Արզական բնակավայրում գործող «Արթուրս Աղվերան Ռեզորթ» հյուրանոցային համալիրում գիշերակացի, սննդի տրամադրման ծառայությունների, ինչպես նաև հագուստի, հիգիենայի պարագաների  համար առաջարկվում է հատկացնել 6,281.7 հազար դրամ, իսկ առաջնային անհրաժեշտության ծախսեր կատարելու նպատակով  առաջարկվում է հատկացնել 720․0 հազար դրամ։
     Հարկ է նշել, որ 7 քաղաքացիներից 3-ը տեղափոխվել են հարազատների մոտ, 2-ը տեղափոխվել են «Կոտայքի տարածքային մանկավարժահոգեբանական աջակցության կենտրոն» ՊՈԱԿ, 1-ը տեղափոխվել է «Նորք» շուրջորյա խնամքի կենտրոն, 1-ը՝  «Հաղթանակ» շուրջօրյա խնամքի կենտրոն։
· ՀՀ Սյունիքի մարզպետի աշխատակազմին հատկացնել՝ 439․6 հազար դրամ, 2026 թվականի հունվարի 23-ին Լեռնային Ղարաբաղից վերադարձած  անձանց և նրանց ուղեկցող խմբին (ընդհանուր 40 հոգի) Գորիսում դիմավորման և սննդի համար հատկացված ծախսերի համար։ 
     Հայտնում ենք,  նաև որ ՀՀ Սյունիքի և ՀՀ Կոտայքի մարզպետի աշխատակազմերը չունեն բավարար միջոցներ վերոնշյալ խնդիրների լուծման համար, ուստի անհրաժեշտ 7,441.3 հազար դրամն առաջարկվում է վերաբաշխել 1212 «Տարածքային զարգացում» ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման ՀՀ կառավարության տողից, այդ թվում՝ 6,721.3 հազար դրամն հատկացնել նույն ծրագրի 12030 «Լեռնային Ղարաբաղից Հայաստանի Հանրապետություն բռնի տեղահանված անձանց համար առաջնային անհրաժեշտության ապրանքների և ծառայությունների տրամադրում» միջոցառմանը, իսկ 720․0 հազար դրամը 1037 «ՀՀ Կոտայքի մարզում տարածքային պետական կառավարում» ծրագրի 11001 «ՀՀ Կոտայքի մարզպետի աշխատակազմի կողմից տարածքային պետական կառավարման ապահովում» միջոցառմանը։   
     Միաժամանակ հայտնում ենք, որ ՀՀ Կոտայքի և ՀՀ Սյունիքի մարզպետների աշխատակազմերի կողմից համապատասխան գնման գործընթացները մեկնարկել են՝ հիմք ընդունելով  ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 21-րդ կետի «դ» պարբերությունը։
Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում:
5. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Ակնկալվող արդյունք
[bookmark: _Hlk175567989]Նախագծի ընդունմամբ կապահովվի Հայաստանի տարածքային զարգացման հիմնադրամի կողմից իրականացվող միջոցառման բնականոն ընթացքը, ինչպես նաև կապահովվի ՀՀ Սյունիքի և Կոտայքի մարզերում առաջնահերթ լուծում պահանջող, անհետաձգելի (հրատապ) համարվող ծրագրերի իրականացումը։

8.Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի երկրորդ պարբերության պահանջից։


